
29 November — 01 Desember 2013

Pragtige foto’s van die seelewe by Mangoldspool

Die Strydom’s was die eerste om by Mangoldspool te arriveer vir Oos-Kaap se laaste
kamp van die jaar. Ons was darem elf wat die kamp bygewoon het.

Karin Rautenbach het boekevat gehou en inbetaling is reeds vroegaand afgehandel.
Almal het n vuurtjie gemaak en lekker ontspan. Daarna is die uno kaarte uitgehaal wat
geéindig het dat arme ou Steve sy bussie moes afstaan.

Die wind het bietjie gelol en arme Jacques moes 3uur die oggend sy rally afslaan.

Die omgewing

Saterdag het dit lekker gereén en elkeen het sy ding gedoen soos dit hom pas. Die
krieket het uitgereén, maar hulle kon dit darem laat middag speel (Dankie Chantel en
Werner).

Jano en Wanda het nie dat die weer hulle afskrik nie en ‘n paar gooie in die see gaan
maak met ‘n uiteinde van ‘n mooi seekat (die visse het seker nog lekker geslaap).

Lee-anne Bothma het vir ons Saterdagaand boekevat gehou (dis mooi om te sien die
kinders wil dit doen, Dankie)

Saterdagaand het ‘n groep heerlike Kersete gehad met boude, hoender, gammon, sout
vleis, gebraaide aartappels, verskeie slaaie en trifle vir nagereg. Dankie aan almal wat
daarmee gehelp het, volgende jaar betrek ons almal.

Sondagoggend het Jakkie n pragtige Kersboodskap gelewer. Dankie Jakkie jy is altyd ‘n
staatmaker. Die weer was fantasties en ‘n paar het nog gebly om te braai en eerste son
brand te kry vir die jaar.

Nogmaals dankie aan die wat die kamp bygewoon het dit altyd lekker om so naby aan
die see te kan kamp. Aan almal ‘n geseénde Kersfees en ‘n voorspoedige nuwe jaar.

Sien julle op Summerwood!

Groete

